
Кириш

Таълим йўналишининг тўғри йўлга қўйилиши ва оқилона ташкил этилиши  мамлакатда олиб борилаётган иктисодий, ижтимоий ва сиёсий жараёнларни ўз вактида ва тўлиқлигича бажарилишига замин яратади. Ўзбекистон Республикасида иқтисодиётни эркинлаштириш ва иктисодий ислоҳотларни чуқурлаштиришда маҳаллий молия ва унинг муҳим таркибий қисми бўлган маҳаллий бюджетлар алоҳида ўрин эгаллайди. Маҳаллий бюджетлар худудий иқтисодиёт тараққиёти муаммоларини ҳал этишда ва маҳаллий хокимият органларининг ижтимоий, иқтисодий, экологик ва бошқа функцияларини амалга оширишнинг моддий-молиявий асосини ташкил этади. Айнан маҳаллий молияни бошқариш орқали ишлаб чиқариш, хизмат кўрсатиш ва иш бажариш жараёнини доиравий айланиши таъминланади. Шунингдек, жамият субъектларини молиявий маблағлар билан узвий таъминланишига қўлай шароит тўғдиради. Молиявий муносабатларни оқилона ва одилона ташкил этиш, ривожлантириш ва такомиллаштириб боришда "Маҳаллий молия" фани катта аҳамият касб этувчи фанлардан бўлиб ҳисобланади. Фанни бошқа фанлардан ажратиб турувчи мақсади ва мақсадга самарали эришиш учун бажарилиши лозим бўлган вазифалари мавжуд.

Ўқув фанининг мақсади ва вазифалари

«Маҳаллий молия» фанини ўқитишдан мақсад - талабаларга маҳаллий молия ва маҳаллий бюджетлар тизими ҳақида назарий билимлар бериш,  мамлакатда амалга оширилаётган иқтисодий ислоҳотларнинг бугунги босқичида маҳаллий бюджетларни самарали бошқаришнинг асосий йўналишлари ва уларни ҳаётга тадбиқ этиш йўллари бўйича асосий кўникмалар ҳосил қилишдан иборат.

Шу билан бирга ушбу фан келгусида юқори малакали иқтисодчи мутахассислар бўлиб етишадиган талабаларга Ўзбекистон Республикасида минтақавий ривожланиш дастурлари қабул қилиниши шароитида маҳаллий молия тараққиёти ҳақида назарий билимлар бериш, уларда давлатнинг иқтисодиёт эркинлашуви давридаги молия ва бюджет сиёсатининг асосий йўналишлари  бўйича кўникмалар ҳосил қилишда алоҳида ўрин тутади. Ушбу мақсаддан келиб чиқиб, фан ўз предметини ўрганиш учун қуйидаги вазифаларни қўяди:

- маҳаллий молия иқтисодий моҳияти ва аҳамиятини ўрганиш;

- молия тизимида ва давлат молияси тизимида маҳаллий молия ролини ўрганиш;

- маҳаллий молия тизими бўгинлари фаолиятини ва ўзаро алоқаларини ўрганиш;

- маҳаллий молия тизими фаолиятининг ташкилий-хуқуқий асосларини ўрганиш ўрганиш;

- маҳаллий бюджетларнинг маҳаллий молия марказий бўғини сифатидаги ролини ўрганиш;

- маҳаллий молияни бошқариш тизими асосларини ўрганиш;

- маҳаллий соликлар ва йиғимлар тизимини, уларнинг маҳаллий молия ресурс имкониятлари шаклланишидаги ролини ёритиш;

- иктисодиётнинг эркинлашуви шароитида давлатнинг жойларда молиявий ва бюджет сиёсати асосий йўналишларини ўрганиш ва ҳ.к.

Фан бўйича талабаларнинг билимига, малака ва кўникмасига қўйиладиган талаблар

Мазкур фан бўйича магистр:

- молия тизими, давлат молияси тизими, давлат бюджети, маҳаллий молиянинг моҳияти, зарурлиги, белгилари ва функциялари;

- молия тизими, давлат молияси тизими, давлат бюджети, маҳаллий молия органлари ривожланиш босқичлари;

- давлат молияси, давлат бюджети, маҳаллий молия, маҳаллий бюджетларни шакллантириш ва бошқариш асослари;

- жаҳон молия амалиёти, чет мамлакатлар молия тизимида маҳаллий молиянинг роли;

- мамлакат маҳаллий молия тизимининг амал қилиши;

- маҳаллий молия фаолиятида молиявий назоратнинг зарурлиги, моҳияти ва хусусиятлари;

- маҳаллий бюджетлар ва республика бюджетининг ўзаро муносабатлари;

- жаҳон андозалари асосида маҳаллий молия тизими фаолиятини ташкил этиш шакллари ҳақида тасаввурга эга бўлиши;

- маҳаллий молия тизими ривожланишининг қонуниятларини;

- маҳаллий молия ҳолатини баҳолаш услубиётини;

- маҳаллий молия истиқболини белгилаш асосларини;

- маҳаллий бюджетларда бюджет жараёнининг ташкил этилиши ва ўзига хос хусусиятларини;

- республика бюджети ҳамда маҳаллий бюджетлар ўртасидаги яхлитлик зарурлиги ҳамда ваколатлар тақсимотидаги тафовутларни;

- маҳаллий ҳокимият органлари молия-бюджет ваколатлари ва ҳудудлар молиявий-инвестицион фаолияти асосларини;

- Ўзбекистон Республикасининг молия, бюджет қонунчилиги асосларини; . - маҳаллий молия ривожланиш стратегияси ва тактикасини;

- маҳаллий бюджетлар ижроси ғазначилик усули илк тажрибаларининг якунларини ва муаммоларини;

- бюджет тизими, маҳаллий бюджетлар ва маҳаллий молияни ташкил этиш тамойилларини билиши ва улардан фойдалана олиши лозим:

- маҳаллий молия ресурсларини бошқаришнинг асосий усулларини, маҳаллий молия тизими бўғинларида молиявий фаолиятнинг ўзига хос хусусиятлари;

- макро даражада ва худудлар миқёсида давлат молия сиёсатини амал қилиши;

- маҳаллий   бюджетларда   бюджет   жараёнини, ғазначилик хизмати фаолиятини ташкил этишнинг ўзига хос хусусиятлари;

- маҳаллий молия маблағларини инвестиция қилиш тамойилларини;

- маҳаллий молия фаолиятини молиявий прогнозлаштириш усулларини, молиявий режаларни, ривожланиш дастурлари ва жорий , ўрта муддатли бюджетни тузиш асослари;

- маҳаллий молия ривожланиши концептуал асослари;

- маҳаллий молия тизими имкониятларини тадқиқ этиш усуллари ,

- маҳаллий молия ва ҳудудлар тараққиётида молиявий барқа рорликни таъминлаш усуллари;

- маҳаллий молия тизими фаолиятини тартибга солиш услублари;
- маҳаллий молия фаолияти оптимал модели юзасидан тегишл малакага эга бўлиши лозим;

-маҳаллий молия кўрсаткичларининг прогноз ҳисоб-китобини тузиш, бюджет ижроси якунларини таҳлил этиш бўйича;

- маҳаллий молиянинг молия тизимида тутган ўрни, мавқеи ҳозиргизамон ҳолатини баҳолаш бўйича;

- маҳаллий молия ҳозирги замон ҳолати ва ривожланиш қонуниятларини таҳлил қилиш бўйича;

- молия органларида назорат-иқтисодий ишларни ташкил этиш бўйича;

- бюджет маблаглари истеъмолчилари ва молия бўлими функцияларининг  бажарилиши бўйича;

- марказлашган инвестиция харажатларида иштирок этувчи худудларда инвестицион объектларни аниқлаш бўйича;

- маҳаллий молия тизими бўгинлари фаолиятини тартибга солиш бўйича;

- ғазначилик хизмати ишини ташкил этиш бўйича;

- маҳаллий молия тпзими бўғинлари    фаолияти бўйича ҳисоботларни тузиш ва таҳлил этиш бўйича;

- ҳудуд молиявий имконияти ва маҳаллий бюджетлар молия даражасини таҳлил қилиш бўйича;

- махаллий молия фаолияти натижаларини ҳисоб-китоб қилиш бўйича;

махаллий молия тизими бўғинлари молиявий барқарорлигини баҳолаш бўйича;

- молия бўлимлари ишларида замонавий компьютер технологияларидан фойдаланиш бўйича;

- молия-бюджет амалиётига оид меъёрий-ҳуқуқий ҳужжатлардан етарли фойдаланиш бўйича; 
- маҳаллий молия амалиётида иш самарадорлигини ошириш юзасидан ички захираларни аниқлаш бўйича;

- маҳаллий молия ривожланиши қонуниятларини аниқлаш мақсадида илмий-амалий тадқиқотларни ўтказиш бўйича кўникмаларга эга бўлиши керак.

Фаннинг ўқув режадаги бошқа фанлар билан ўзаро боғлиқлиги ва услубий жиҳатдан узвий кетма-кетлиги

«Маҳаллий молия» фани бакалавриатнинг «Молия», «Халқаро иқтисодий муносабатлар», «Иқтисодий назария», «Миллий иқтисодиёт» каби фанларидан олинган назарий асосларга таянади.

Шу билан бирга «Маҳаллий молия» фани магистратуранинг қатор махсус фанлари, жумладан, «Давлат қарзларини бошқариш», «Давлат молиясини бошқариш» "Бюджет-солиқ сиёсати яхлитлиги" каби фанларни ўзлаштириш учун назарий-услубий асос бўлиб хизмат қилади.

Ушбу фанни ўрганиш жараёнида талабалар маҳаллий молияни бошқариш назарияси ва амалиётига оид билимга, уқувга ва кўникмаларга эга бўлишлари лозим. Талабалар умумназарий фанлардан олган билимлари билан бир қаторда, бюджет-молиявий қонунчилик борасидаги янгиликлардан, мамлакат молия-бюджет амалиётидаги ва ҳорижий мамлакатлар молия-бюджет амалиётидаги ўзгаришлардан хабардор бўлишлари лозим.

Ўқув режасига мувофиқ мазкур фанни ўзлаштириш учун маъруза машғулотлари, семинар машғулотлари ўқитишнинг интерактив услублари ва воситалари ёрдамида олиб борилади.

Фаннинг ишлаб чиқаришдагн ўрни

Иқтисодиётни эркинлаштириш ва модернизациялаш шароитида мамлакат миқёсида консалидациялашган бюджет тизимининг таркиби ҳисобланган маҳаллий бюджет тизимини марказлашган ва марказлашмаган пул фондларини ташкил этиш, тақсимлаш ва қайта тақсимлаш билан боғлиқ муносабатлар иқтисодий муносабатларнинг катта қисмини ташкил этади.

Шунинг учун ҳам молия муносабатларига ҳукумат томонидан алоҳида эътибор қаратилади. Маҳаллий молия воситасида ЯИМнинг асоссий қисми тақсимланади ва қайта тақсимланади, давлатнинг асосий пул фонди ҳисобланган махаллий бюджет ташкил этилади ҳамда ҳукуматнинг ижтимоий-иқтисодий сиёсатини амалга ошириш учун тегишли харажатлар молиялаштирилади. Шунинг учун ҳам "Маҳаллий молия" асосий ихтисослик фани ҳисобланиб, мамлакат -молиявий сиёсатини амалга оширишда муҳим аҳамият касб этади.

"Махаллий  молия" фанини ўқиб чиқишдан асосий вазифа шундан иборатки, мамлакатимизда кейинги йилларда маориф соҳаси, соғлиқни  сақлаш сохаларида олиб борилаётган ислоҳотлар етук молиячиларни тайёрлашни тақоза этмоқда. Чунки, айни қайд этилган соҳалардагиларнинг хар бир бўлимида камида биттадан молиячи бўлишни талаб этмокда. Бу ўз навбатитида, фанда қўйилган масалаларни ишлаб чиқариш ва хизмат кўрсатиш билан узвий боғлиқликда олиб боришни тақоза этмоқда.

Фанни ўқитишда замонавнй ахборот ва педагогик технологиялар

Талабаларнинг   «Маҳаллий   молия»   фанини   ўзлаштиришлари учун ўкитишнинг илғор ва замонавий усулларидан фойдаланиш, янги информацион-педагогик технологияларни татбиқ қилиш  муҳим аҳамиятга эга. Фанни ўзлаш-тиришда дарслик, ўқув ва услубий қўлланмалар, маъруза  матнлари, тарқатма материаллар, электрон материаллар, виртуал стендлар  ҳамда молия институт-ларининг  -сайтлари маълумотларидан фойдаланилади  Маъруза ва амалий дарсларда мос равишдаги илғор педагогик технологиялардан  фойдаланилади. Шунингдек,   ривожланган   хорижий   мамлакатларда мавжуд; бўлган педагогик технологияларни изчил жорий этиш. Хусусан талабаларга  масофавий таълим бериш жараёнини амалга ошириш. Бу борада,  масофавий ўқитишда лозим бўлган техника ва технологияларни хам изчил тадбиқ қилинади.

Асосий қисм

Маҳаллий молиянинг иқтисодий моҳияти ва аҳамияти
 «Маҳаллий молия» фанининг предмети, вазифалари ва бошқа иқтисодий фанлар билан боғлиқлиги. Маҳаллий молиянинг иқтисодий моҳияти, мазмуни ва функциялари. Маҳаллий молиянинг молия тизими, давлат молияси бўғинлари билан муносабати. Маҳаллий молиянинг худудий иқтисодиёт ва давлатнинг жойлардаги молиявий сиёсатини ижро этишдаги роли.

Давлатнинг маҳаллий молияни бошқаришга оид тадбирлари. Мамлакат молиясини соғломлаштиришда маҳаллий молиянинг аҳамияти. Минтақавий тараққиётнинг ижтимоий-иқтисодий муаммоларини ҳал этишда маҳаллий молиянинг аҳамияти.

Маҳаллий молия тизими фаолиятининг ташкилий-хуқуқий асослари
 Маҳаллий молия тизими фаолиятининг хуқуқий асослари. Маҳаллий молия тизими фаолиятининг ташкилий тамойиллари ва мезонлари. Маҳаллий молия тизими фаолиятини бошқариш юзасидан давлат тадбирлари. Маҳаллий молия тизими самарали фаолиятини ташкил зтишга оид хориж тажрибалари. Ўзбекистон Республикасида иқтисодиётнинг эркинлашуви шароитида маҳаллий молия тизими тараққиетининг хусусиятлари ва муаммолари. 

Маҳаллий молия тизими бўғинлари, улар фаолиятини ташкил этиш ва бошқариш.

Маҳаллий молия тизими бўғинлари, уларнинг ўрни ва турлари. Маҳаллий молия тизими ва унинг бўгинларига тавсиф. Маҳаллий молия турли бўғинлари фаолиятининг ташкилий-иқтисодий, ҳуқуқий асослари. Маҳаллий молия тизими бўғинлари тараққиетининг қонуниятлари ва ҳозирги замон муаммолари. Маҳаллий молия тизими бўғинларининг даромадлари ва харажатларига тавсиф. Маҳаллий молия тизими бўғинлари молиявий барқарорлигини таъминлаш масалалари.

Маҳаллий бюджетлар - маҳаллий молия тизимининг марказий бўғини сифатида

Маҳаллий бюджетларнинг иқтисодий моҳияти, мазмуни ва функциялари. Маҳаллий бюджетларнинг молия тизими бўғинлари билан муносабати. Маҳаллий бюджетларнинг худудий иқтисодиёт ва давлатнинг жойлардаги бюджст сиёсатини ижро этишдаги роли. Давлатнинг маҳаллий бюджетларни шакллантириш ва бошқаришга оид тадбирлари. Бюджет сиёсатининг стратегияси ва тактикаси. Мамлакат молиясини соғломлаштиришда маҳаллий бюджетларнинг аҳамияти. Минтақавий тараққиётнинг ижтимоий-иқтисодий муаммоларини ҳал этишда маҳаллий бюджетларнинг аҳамияти. Маҳаллий бюджетларни "молиявий тенглаштириш" сиёсати орқали бошқариш тизимининг аҳамияти, мезонлари ва молиявий усуллари. Маҳаллий бюджетларни бошқариш тизимини мукаммаллаштириш йўналишлари. Маҳаллий бюджетлар ижроси юзасидан молиявий назоратнинг зарурлиги, вазифалари, шакллари ва усуллари. Молиявий-бюджет қонунунчилиги такомиллашувининг   хозирги   босқичида   маҳаллий   бюджетлар самарали ижросини таъминлаш юзасидан молиявий назоратнинг илғор  усулларини ривожлантириш масалалари.

Маҳаллий солиқлар ва йиғимлар тизимини мукаммаллаштириш масалалари

Маҳаллий солиқлар ва йиғимларнинг моҳияти, таркиби ва аҳамияти.Маҳаллий  солиқлар  ва  йиғимларнинг  маҳаллий  молия  даромад  базаси шаклланишидаги  иштироки.  Маҳаллий  соликлар  ва  йиғимларнинг  амал қилишида маҳаллий молия органларининг роли. Маҳаллий  солиқлар ва йиғимларни кўпай-тиришнинг аҳамияти ва имкониятлари.

Муниципал заёмлар тизими ва улардан фойдаланишнинг ҳозирги замон муаммолари

Муниципал заёмларнинг зарурлиги, моҳияти ва вазифалари,  муниципал заёмларнинг турлари, улар эмиссияси ва фаолияти шартларини   муниципал заёмларнинг  маҳаллий   молия   молиявий  барқарорлигини  таъминлашдаги аҳамияти. Муниципал заёмлар муомаласини ташкил этиш ва бошқаришга оид хориж тажрибалари. Ўзбекистон Республикасида минтақавий ривожланиш ва маҳаллий молия истиқболларини режалаштиришда муниципал  заёмларнинг ролини ошириш масалалари.

Бюджетдан ташқарн фондларнинг жойлардаги бўлнмлари фаолиятининг маҳаллнй молия тизимидаги аҳамияти

Бюджетдан ташқари фондларнинг моҳияти, функциялари  ва жамият ривож-ланишидаги   аҳамияти.   Бозор   иқтисодиёти   шароитида  жойларда бюд-жетдан  ташқари  фондларни  ташкил  этишнинг  шарт-шароитлари ва хусу-сиятлари. Бюджетдан ташқари фондларни умумий ва оператив бошқарув органлари.  Бюджетдан ташқари фондларнинг жойлардаги бўлимлари ва уларнинг гуруҳланиши. Иқтисодий ва ижтимоий мақсадлардаги  бюджетдан ташқари фондларнинг жойлардаги бўлимлари фаолиятининг минтақавий ривожланишга таъсири.

Муниципал унитар хўжалик субъектлари молиясннинг хозирги  замон муаммолари

Муниципал унитар хўжалик субъектлари молиясининг зарурлиги, моҳияти ва  вазифалари.   Муниципал   унитар   хўжалик   субъектлари  молиясининг маҳал-лий   молия   тизимидаги   ўрни   ва   бошқа   бўгинлари  билан  ўзаро муно-сабатлари. Муниципал мулкни бошқаришнинг ҳозирги замон муаммолари. Муни-ципал унитар хўжалик субъектларининг даромадлари ва  харажатлари тизими.   Муниципал   унитар   хўжалик   субъектларининг   бюджет билан муносабатлари. Муниципал унитар хўжалик субъектлари  молиясининг ривожланиш истиқболлари.

Амалий машғулотларни ташкил этиш бўйича кўрсатма ва тавсиялар

Намунавий ўкув режасида мазкур фандан семинар машғулотлари рсжалаштиришган бўлиб, унда қўйида келтирилаётган мавзулар бўйича семинар машғулотлари тайёрлаб келинган конспектлар асосида интерактив усуллар ёрдамида жонли мулоқот тарзида ташкил этилади:

1. Маҳаллий молиянинг иктисодий моҳияти, аҳамияти ва молия тизимидаги ўрни.

2. Маҳаллий молия тизими фаолиятининг ташкилий-хуқуқий асослари.

3. Маҳаллий молия тизими бўғинлари, улар фаолиятини ташкил этиш ва бошқариш.

4. Маҳаллий бюджетлар - маҳаллий молия тизимининг марказий бўғини сифатида.

5. Маҳаллий солиқлар ва йиғимлар тизимини мукаммаллаштириш масалалари.

6. Муниципал заёмлар тизими ва улардан фойдаланишнинг ҳозирги замон муаммолари.

7. Бюджетдан ташқари фондпарнинг жойлардаги бўлимлари фаолиятининг , маҳадлий молия тизимидаги аҳамияти.

8. Муниципал унитар хўжалик субъектлари молиясининг ҳозирги замон муаммолари.

Мустакил таълимни ташкил этишнипг шакли ва мазмуни

Намунавий ўкув режада мазкур фан бўйича мустакил ишлашга тегишли соат ажартилган бўлиб, унда куйидагилар кузда тутилган: мазкур фан мавзулари бўйича тарқатма материаллар тайёрлаш; тегишли мавзулар бўйича рефератлар ёзиш; фан мазмунини бойитиш ва унинг маълумотларини янгилаб боришда ахборот ресурсларидан фойдаланишни йўлга қўйиш; фаннинг мазмунини янада такомиллаштириш мақсадида тавсия этилган чет эл адабиётлари маълумотларини таржима қилиш ва фанга тадбиқ этиш; талабалар фанни мукаммал ўзлаштириш мақсадида мазкур фанга оид муаммоларни ҳал қилиш йўлларини излаб топиш ва муаммоларни мақолалар орқали ёритиш.

Мазкур фандан талабалар белгиланган мавзулардан бири бўйича мустақил таълим комплексини бажарадилар. Мустақил таълим комплексида талаба мавзуга оид молиявий-бюджет қонунчилиги шархини, бюджет амалиётидаги услубий таъминотни, илмий ва махсус адабиётлар ҳамда бошқа манбалардаги материалларнинг, статистик маълумотларнинг тахлилини қамраб олувчи тадқиқ намунасини бажаради ва унинг натижалари талабалар билимини баҳолаш рейтинг тизими талабларига мувофиқ амалга оширилади. Мустақил таълимга мўлжалланган топшириқлар маърузалар мавзулари, семинар машғулотлари мавзулари ва диссертация ишларининг мазмунига мос келади ва талаба билими

ва касбий кўникмаларига жавобан улар тадқиқ жараёни узлуксизлигини асослашга қаратилган.

Тавсия этилаётган мустақил таълим мавзулари:

1. Маҳаллий   молиянинг   иқтисодий   моҳияти, ахамияти  ва молия тизимидаги ўрни.

2. Маҳаллий молия тизими фаолиятининг ташкилий-хуқуқий асослари.

3. Маҳаллий молия тизими бўғинлари, улар фаолиятини ташкил этиш ва бошкариш.

4. Маҳаллий бюджетлар - маҳаллий молия тизимининг марказий бўғини  сифатида.

5. Маҳаллий солиқлар ва йиғимлар тизимини мукаммаллаштириш  масалалари.

6. Муниципал заёмлар тизими ва улардан фойдаланишнинг ҳозирги замон муаммолари.

7. Бюджетдан ташқари фондларнинг жойлардаги бўлимлари фаолиятининг маҳаллий молия тизимидаги аҳамияти.

8. Муниципал унитар хўжалик субъектлари молиясининг ҳозирги замон  муаммолари.

9. Мамлакат молиясини соғломлаштиришда маҳаллий молия  барқарорлигининг аҳамияти.

10. Маҳаллий молияни бошқариш давлат сиёсатидаги ўзгаришлар ва уларнинг хусусиятлари.

11. Маҳаллий молиянинг молиявий барқарорлиги тушунчаси.

12. Маҳаллий молиянинг молиявий барқарорлигига таъсир этувчи омиллар.

13. Маҳаллий молия молиявий барқарорлигини таъминлашнинг аҳамияти  ва манбалари.

14. Маҳаллий молия молиявий барқарорлигини бахолаш усуллари;

15. Иқтисодиётнинг эркинлашуви шароитида маҳаллий молияни барқарор

даромад билан таъминлашни мустаҳкамлаш ва унинг ечимлари.

16. Маҳаллий молия, уларнинг молия тизими ва давлат молиясидаги ўрни  ва вазифалари.

17. Маҳаллий молия тизими ва унинг бўғинларига тавсиф.

18. Маҳаллий молия тизими турли бўғинлари фаолиятининг ташкилий иқтисодий, ҳуқуқий  асослари.

19. Маҳаллий молия тизими тараққиётининг қонуниятларини хозирги  замон муаммолари.

20. Маҳаллий бюджетлар хуқуқ ва мажбуриятларининг тавсифи.

21. Иқтисодиётнинг эркинлашуви шароитида давлат молия-бюджет сиёсатининг асосий йўналишларида маҳаллий молия масалалари.

22. Маҳаллий молия фаолиятида молиявий қонунчилик ва амалиётга оид тараққий этган давлатлар ижобий тажрибалари ўзлаштирилишининг аҳамияти.

молия

23. Бюджетлараро муносабатларни ташкил этиш ва бошқаришнинг ҳозирги босқичида маҳаллий молия тараққиёти хусусиятлари.

24. Маҳаллий молия истиқболини режалаштириш - мамлакат тараққиётини иқтисодий, ижтимоий режалаштиришнинг таркибий қисми сифатида.

25. Маҳаллий молия истиқболини режалаштириш усуллари.

26. Худудий иқтисодиёт муаммолари ва маҳаллий молия самарали тараққиётини таъминлаш муаммолари.

27. Давлатнинг худудий иқтисодиётни бошқариш ва маҳаллий молияни барқарорлаштириш сиёсатининг яхлитлигини таъминлаш йўналишлари.

28. Маҳаллий молияни бошқаришда худудий иқтисодиёт муаммоларидан келиб чиқиб табақаланган ҳолда ёндошувнинг зарурлиги, мезонлари ва молиявий усуллари.

29. Маҳаллий молия тараққиётида молиявий назоратнинг зарурлиги, вазифалари, шакллари ва усуллари.

30. Молия-бюджет қонунчилиги такомиллашувининг ҳозирги босқичида маҳаллий молия барқарорлигини таъминлаш юзасидан молиявий назоратнинг илғор усулларини ривожлантириш масалалари.

Дастурнинг информацион-услубий таъминоти

Ўқув жараёнини ташкил этишда мавзуларни кўргазмали воситалардан, слайдлар, диапроектор ва мультемдиядан фойдаланиш асосида ўрганиш кўзда тутилган. Айрим амалий машғулотларни бажаришда шахсий компьютерлар ёрдамида намойиш материалларидан фойдаланиш тавсия этилади.  

Таҳлиллар, прогнозли кўрсатгичларни ҳисоблаш, диаграммаларни, . персонал компьютерда электрон жадвалларда Ехсеl дастури билан ишлаш орқали ёрқин намоён этилиши мумкин.

«Маҳаллий молия» фанини ўрганишда талаба амалий ёрдам тариқасида давлат бюджети ижроси тўғрисидаги ҳисобот материаллари, молия органларининг Низомлари, маҳаллий бюджетлар даромадлари ва харажатлари юзасидан режавий ва ҳисобот маълумотлари, бюджет меъёрлари, бюджет ташкилотларининг штат нормативлари ва бошқа амалий материаллар, тегишли чизмалар, жадваллар, слайдлар, тарқатма материаллар билан таъминланади.

«Маҳаллий молия» фанини ўрганишда талабага турли хил ахборот воситаларидан, шу жумладан, интернет тизимидаги қўйидаги сайт ва электрон почталардан фойдаланиш тавсия этилади:

Шу билан бирга, талабалар ахборот тизимлари орқали молиявий қонунчилик янгиликларидан хабардор бўлишлари ва ўқиш жараёнида улардан фойдаланишлари мумкин.

Асосий  дарсликлар ва ўқув қўлланмалар  рўйхати

